
PRIJEDLOG ZA DONOSENJE ZAKONA PO HITNOM POSTUPKU

Predlazemo donoSenje Zakona o izmjenama i dopunama Krivicnog zakona
Federacije Bosne i Hercegovine po hitnom postupku.

Kao osnovni razlog za donosenje ovog zakona po hithom postupku isticemo
da bi se izbjeglo nastupanje Stetnih posljedica po Federaciju Bosne i Hercegovine pa
su u tom smislu ispunjeni uvjeti iz ¢lana 191. stav (2) Poslovnika Predstavnitkog
doma Parlamenta Federacije Bosne i Hercegovine (,Sluzbene novine Federacije
BiH®, br. 69/07 i 2/08) i ¢lana 186. stav (2) Poslovnika o radu Doma naroda
Parlamenta Federacije Bosne i Hercegovine (,Sluzbene novine Federacije BiH", br.
27/03 i 21/09).

Naime, opredjeljenje ovog zakonskog prijedloga jeste suzbijanje drustveno
opasnih ponaSanja kao Sto su krivitna djela ucCinjena iz mrznje, krivicha djela
navodenja na prostituciju, krivicna djela trgovine ljudima. U tom smislu, izvrSene su
odgovarajuce intervencije na opéem i posebnom dijelu Krivicnog zakona Federacije
Bosne i Hercegovine.

Kao argument u korist navedenih izmjena smatramo potrebnim istaci da je na
snagu stupio Zakon o izmjenama i dopunama Krivicnog zakona Bosne i Hercegovine
(,Sluzbeni glasnik BiH“, broj 40/15) Cime je nastala pravna praznina u regulisanju
krivicnog djela trgovine ljudima na nivou Federacije Bosne i Hercegovine, te je nuzno
Sto prije izvrSiti potrebnu intervenciju kako bi se otklonile moguce negativne
posljedice postojanja takvog pravnog vakuma.

Clan 1.

U Krivicnom zakonu Federacije Bosne i Hercegovine (“Sluzbene novine
Federacije BiH”, br.36/03, 37/03, 21/04, 69/04, 18/05, 42/10, 42/11, 59/14 i 76/14) u
Clanu 2. stav 8. rijeci: ,sluzbujuci u Federaciji koja radi za naknadu ili bez naknade®,
briSu se.

Iza stava 8. dodaju se novi st. 9, 10. i 11. koji glase:

,(9) Sudija porotnik je osoba koja je €lan kolegijalnog tijela koje ima odgovornost
odlucivanja o krivnji optuzene osobe i izricanja krivi€no-pravne sankcije u postupku
sudenja.

(10) Arbitar je osoba koja je, na osnovu sporazuma o arbitrazi, pozvana da donese
pravno obavezujucu odluku u sporu koji mu podnesu stranke sporazuma.

(11) Krivi¢no djelo iz mrznje je svako kriviéno djelo, u€injeno zbog rasne pripadnosti,
boje kozZe, vjerskog uvjerenja, nacionalnog ili etnickog porijekla, jezika, invaliditeta,
spola, seksualne orijentacije ili rodnog identiteta druge osobe. Takvo postupanje uzet
Ce se kao oteZavajuéa okolnost ako ovim zakonom nije izriCito propisano teze
kaznjavanje za kvalifikovani oblik krivicnog djela u€injenog iz mrznje.“

Dosadasnji st. 9. do 33. postaju st. 12. do 36.
Clan 2.
U c¢lanu 16. stav (1) dodaje se nova reCenica koja glasi: ,Zastarjevanje
krivicnog gonjenja za krivicna djela trajnog karaktera pocCinje teéi u trenutku
prestanka protivpravnog stanja.”

Clan 3.

U Clanu 43a. stav (2) rijeci: ,s jednim dnevnim iznosom novCane kazne ili“
briSu se.

Clan 4.

U ¢lanu 43b. stav (5) rijeci: ,amnestija i pomilovanje mogu se“, zamijenjuju se
rije€ima: ,pomilovanje se moze“.

Clan 5.

U ¢lanu 110. iza stava (2) dodaju se novi st. (3) i (4) koji glase:



,(3) lzuzetno od odredbe stava 2. ovog ¢lana, kazna dugotrajnog zatvora moze se
izvrSavati i u ustanovana poluotvorenog tipa pod uvjetom da je osudena osoba
izdrzala dvije treCine kazne dugotrajnog zatvora i pod uvjetom da uredno Koristi
vanzavodske pogodnosti.

(4) Na postupak premjestaja osudene osobe iz stava 3. ovog €lana shodno se
primjenjuju odredbe o premjestaju osudenih osoba propisanih odredbama Zakona o
izvrSenju krivicnih sankcija u Federaciji Bosne i Hercegovine.®

Dosadas$nji stav (3) postaje stav (5).

Clan 6.

U Clanu 166. stav 2. tacka c) rijeCi: ,rasnih, narodnosnih ili vjerskih pobuda“
zamijenjuju se rje€ju ,mrznje"“.

Tacka e) mijenja se i glasi:

, €) ko usmrti sudiju ili tuzZioca u vezi sa vrSenjem njihove sudijske ili tuzilacke
duznosti, sluzbenu ili vojnu osobu pri obavljanju poslova sigurnosti ili duznosti
c¢uvanja javnoga reda, hapsenja pocinilaca krivicnog djela ili Cuvanja osobe kojoj je
oduzeta sloboda“.

Clan 7.

U Clanu 172. stav 4. rijeCi: ,rasnih, narodnosnih ili vjerskih pobuda“ zamijenjuju
se rjec¢ju ,mrznje”.

Clan 8.
Clan 202. mijenja se i glasi:

»Clan 202.
Finansiranje teroristickih aktivnosti

(1) Ko bilo na koji nacin, izravno ili neizravno, daje ili prikuplja sredstva s ciliem da se
upotrijebe ili znajuci da Ce se upotrijebiti u cijelini ili djelimi¢no, za ucinjenje:

a) krivi€nog djela iz ¢l. 200. (Uzimanje talaca), i 201. (Terorizam) ovog zakona;

b) drugog krivicnog djela koje moze prouzrokovati smrt ili tezu tjelesnu ozljedu civilne
osobe ili osobe koja aktivho ne u€estvuje u neprijateljstvima u oruzanom sukobu, kad
je svrha takvog djela, po njegovoj prirodi ili okolnosti, zastrasSivanje stanovnistva ili
prisiljavanje organa vlasti u Federaciji da $to ucini ili ne ucini, bez obzira nato dali su
teroristiCke aktivnosti izvrSene i da li su sredstva koriStena za izvrSavanje teroristiCkih
aktivnosti, kaznit ¢e se kaznom zatvora od jedne do deset godina.

(2) Kaznom iz stava (1) ovog ¢lana kaznit ¢e se ko na bilo koji nacin, neposredno ili
posredno, da ili prikupi ili na drugi naCin osigura sredstva:



a) s cillem da se ona, u potpunosti ili djelimi¢no, upotrijebe u bilo koju svrhu od strane
teroristiCkih organizacija ili pojedinacnih terorista, ili

b) znajuci da ¢e, u potpunosti ili djelimi¢no, biti upotrijeblijena za izvrSenje krivicnih
djela iz stava (1) ovog Clana od strane teroristiCkih organizacija ili pojedinacnih
terorista.

(3) Prikupljena sredstva namijenjena za izvrSenje ili nastala izvrSenjem krivicnog
djela iz stava (1) ovog €lana bit ¢e oduzeta.

(4) Sredstvima iz st. (1) i (2) ovog €lana smatraju se sredstva svake vrste, bilo da se
sastoje u stvarima ili pravima, bilo materijalna ili nematerijalna, pokretna ili
nepokretna, bez obzira na to kako su steCena te pravni dokumenti ili instrumenti u
svakom obliku, uklju€ujuci i elektronske ili digitalne, koji dokazuju vlasnistvo ili pravo
vlasniStva nad imovinom, ukljuCujuci, ali ne ograniCavajuci se na bankarske kredite,
putniCke Cekove, bankarske Cekove, novCane naloge, udjele, vrijednosne papire,
obveznice, mjenice i kreditna pisma.”

Clan 9.

U Clanu 203. stav 4. rijeCi: ,etniCke, narodnosne, rasne, vjerske ili jeziCke
netrpeljivosti“ zamijenjuju se rje€ju ,mrznje“.

Clan 10.
U ¢lanu 210. st. 1. i 2. mijenjaju se i glase:

,(1) Ko radi zarade ili druge koristi navodi, poti€e ili namamljuje drugog na pruzanje
seksualnih usluga ili na drugi nain omoguci njegovu predaju drugome radi pruzanja
seksualnih usluga, ili bilo na koji nacin u€estvuje u organizovanju ili vodenju pruzanja
seksualnih usluga, kaznit ¢e se kaznom zatvora od Sest mjeseci do pet godina.

(2) Bez uticaja je za ucinjenje krivicnog djela iz ovog ¢lana je li se osoba koja se
navodi, poti€e ili namamljuje ve¢ ranije bavila prostitucijom.”

Clan 11.
Iza ¢lana 210. dodaje se novi ¢l. 210a. i 210b. koji glase:

,Clan 210a.

Trgovina ljudima

(1) Ko upotrebom sile ili prijetnjom upotrebe sile ili drugim oblicima prinude,
otmicom, prevarom ili obmanom, zloupotrebom vlasti ili uticaja ili polozaja
bespomoénosti ili davanjem ili primanjem isplata ili drugih koristi kako bi privolio
osobu koja ima kontrolu nad drugom osobom vrbuje, preveze, preda, sakrije ili primi
osobu u svrhu iskoristavanja te osobe kaznit ¢e se kaznom zatvora najmanje pet
godina.

(2) Ko vrbuje, navodi, preveze, preda, sakrije ili primi osobu koja nije navrSila 18
godina Zivota u svrhu iskoriStavanja prostitucijom ili drugim oblikom seksualnog
iskoriStavanja, prisilnim radom ili uslugama, prisilnim prosjacenjem, ropstvom ili



njemu slicnim odnosom, sluzenjem, odstranjivanjem dijelova ljudskog tijela ili kakvim
drugim iskoriStavanjem, kaznit ¢e se kaznom zatvora najmanje deset godina.

(3) IskoriStavanje u smislu ovog €lana podrazumijeva: prostituciju druge osobe ili
druge oblike seksualnog iskoristavanja, prisilni rad ili usluge, prisilno prosjacenje,
ropstvo ili njemu sliCan odnos, sluzenje, odstranjivanje dijelova ljudskog tijela ili
kakvo drugo iskoriStavanje.

(4) Ako je krivicno djelo iz st. (1) i (3) ovog ¢lana ucinila sluzbena osoba prilikom
obavljanja sluzbene duznosti, ucinilac ¢e se kazniti kaznom zatvora od najmanje
deset godina.

(5) Ko krivotvori, pribavi ili izda putnu ili li€nu ispravu ili koristi, zadrzava, oduzima,
mijenja, oStecuje, uniStava putnu ili licnu ispravu druge osobe u svrhu omogucavanja
trgovine ljudima kaznit ¢e se kaznom zatvora od jedne do pet godina.

(6) Ko koristi usluge zrtve trgovine ljudima kaznit ée se kaznom zatvora od Sest
mjeseci do pet godina.

(7) Ako je ucinjenjem krivicnog djela iz st. (1) i (3) ovog Clana prouzrokovano teze
narusenje zdravlja, teSka tjelesna povreda ili smrt osoba iz st. (1) i (3) ovog Clana,
ucinilac ¢e se kazniti kaznom zatvora najmanje deset godina ili kaznom dugotrajnog
zatvora.

(8) Predmeti, prijevozna sredstva i objekti upotrijebljeni za ucinjenje djela ¢e se
oduzeti.

(9) Na postojanje krivicnog djela trgovine ljudima bez uticaja je okolnost da li je
osoba koja je zZrtva trgovine ljudima pristala na iskoriStavanje.

(10) Protiv zrtve trgovine ljudima koja je bila prisiliena, od strane pocinioca krivicnog
djela, u€estvovati u izvrSenju drugog krivicnog djela nece se voditi krivicni postupak
ako je takvo njeno postupanje bilo neposredna posljedica njenog statusa zrtve
trgovine ljudima.

Clan 210 b.
Organizovana trgovina ljudima

(1) Ko organizuje ili rukovodi grupom ljudi, organizovanom grupom ljudi, ili grupom
ljudi za organizovani kriminal koja zajednickim djelovanjem ucini ili pokusa krivi€no
djelo iz ¢lana 210.a. (Trgovina ljudima) ovog zakona kaznit ¢e se kaznom zatvora
najmanje deset godina ili dugotrajnim zatvorom.

(2) Ko pocini krivicno djelo u okviru grupe iz stava (1) ovog ¢lana kaznit ¢ce se
kaznom zatvora najmanje deset godina.

(3) Pripadnik grupe iz stava (1) ovog Clana, koji tu grupu ili udruzenje otkrije, moze se
osloboditi kazne.”



Clan 12.

Clan 272. mijenja se i glasi:

»Clan 272.
Pranje novca

(1) Ko novac ili drugu imovinu za koje zna da su pribavljeni pocinjenjem krivi€énog
djela direktno ili indirektno primi, zamijeni, drzi, raspolaze njima, koristi u privrednom
ili drugom poslovanju, vrSi konverziju ili njihov prijenos ili na drugi nacin prikrije ili
pokuSa prikriti njihovu prirodu, izvor, lokaciju, raspolaganje, kretanje, vliasnistvo ili
drugo pravo, a takav novac ili imovinska korist su pribavljeni pocinjenjem krivicnog
djela koje je propisano ovim zakonom, kaznit ce se kaznom zatvora od Sest mjeseci
do pet godina.

(2) Ako je izvrSilac djela iz stava 1. istovremeno i izvrSilac ili sau€esnik u krivicnom
djelu kojim je pribavljen novac ili imovinska korist iz prethodnog stava, kaznit ¢e se
zatvorom od jedne do osam godina.

(3) Ako je novac ili imovinska korist iz stava 1. ovog €lana velike vrijednosti, u€initel]
Ce se kazniti kaznom zatvora od jedne do deset godina.

(4) Ako djela iz prethodnih stavova izvrsi viSe lica koja su se udruzila za vrSenje
takvih djela, ucinilac ¢e se kazniti zatvorom od dvije do dvanaest godina.

(5) Ako je pri u€injenju krivicnog djela iz st. 1. i 2. ovog ¢lana ucinitelj postupio iz
nehata u odnosu na okolnost da su novac ili imovinska korist pribavljeni krivi€nim
djelom, kaznit ¢e se nov€anom kaznom ili kaznom zatvora do tri godine.

(6) Novac, imovinska Kkorist, prihod, profit ili druga korist iz imovinske Koristi
ostvarene krivicnim djelom iz st. (1) do (4) ovog €lana oduzet Ce se.”

Clan 13.

U Clanu 293. stav 3. rijeci: ,zbog razlike u etnickoj ili narodnosnoj pripadnosti,
rasi, vjeroispovjesti, spolu ili jeziku“ zamijenjuju se rije€ima: ,iz mrznje“.

Clan 14.

U Clanu 358. stav 3. iza rijeCi ,prema“ dodaju se rijeci: ,sudiji ili tuziocu, ili.
Clan 15.

U Clanu 359. stav 1. iza rijeCi ,napasti“ dodaju se rijeci: ,sudiju ili tuzioca, ili“.
Clan 16.

Iza Clana 359. dodaje se novi Clan 359a. koji glasi:

»Clan 359a.
Prinuda prema osobi koja vrsi pravosudnu funkciju



(1) Ko sudiju ili tuzioca, silom ili ozbiljnom prijetnjom prinudi da nesto ucini, ne ucini
ili trpi, kazni¢e se kaznom zatvora do dvije godine.

(2) Ko djelo iz stava 1. ovog cClana ucini prijetnjom ubistvom, teSkom tjelesnom
povredom, otmicom ili u sastavu grupe za organizovani kriminal, kazni¢e se kaznom
zatvora od Sest mjeseci do pet godina“.

Clan 17.

U ¢lanu 380. stav 1. iza rijeci: ,sluzbenu osobu“ dodaju se rijeci: ,ili arbitra ili
sudiju porotnika®“, rijeci: ,svog ovlaséenja“ zamijenjuju se rijeCima: ,svoje funkcije®, a
iza rijeCi: ,morala uciniti“ dodaju se rijeci: ,ili ko posreduje pri ovakvom podmicivanju
sluZzbene ili odgovorne osobe*.

U stavu 2. iza rijeCi: ,sluzbenu osobu“ dodaju se rijeci: ,ili arbitra ili sudiju
porotnika“, rijeci: ,svog ovlascenja“ zamijenjuju se rijeCima: ,svoje funkcije®, a iza
rijeCi: ,smjela uciniti dodaju se rijeCi: ,ili ko posreduje pri ovakvom podmicivanju
sluzbene ili odgovorne osobe*.

U stavu 3. iza rije€i: ,sluzbenu osobu“ dodaju se rijeci: ,ili arbitra ili sudiju
porotnika®“.

Clan 18.

U ¢lanu 381. stav 1. iza rijeCi: ,sluzbenu osobu“ dodaju se rijeci: ,,li arbitra ili
sudiju porotnika“ i rijeci: ,svog ovlascenja“ zamijenjuju se rije€ima: ,svoje funkcije.

U stavu 2. iza rijeCi: ,sluzbenu osobu“ dodaju se rijeci: ,ili arbitra ili sudiju
porotnika® i rijeci: ,svog ovlas¢enja“ zamijenjuju se rijeCima: ,svoje funkcije®.

U stavu 3. iza rijeCi: ,sluzbenu osobu“ dodaju se rijeCi: ,ili arbitra ili sudiju
porotnika®“.

Clan 19.

Clan 382. mijenja se i glasi:
»Clan 382.
Primanje nagrade ili drugog oblika koristi za trgovinu uticajem

(1) Ko posredno ili neposredno zahtijeva ili zaprimi ili prihvati nagradu ili kakvu
drugu Korist ili obeéanje nagrade ili kakve druge koristi za sebe ili drugoga, da
koriStenjem svog stvarnog ili pretpostavljenog sluzbenog ili drustvenog ili
uticajnog polozaja ili drugog statusa posreduje da sluzbena ili odgovorna
osoba u Federaciji ili strana sluzbena osoba ili arbitar ili sudija porotnik izvrsi ili
ne izvrdi sluzbenu ili drugu radnju kaznit ¢e se kaznom zatvora u trajanju od
Sest mjeseci do pet godina.

(2) Ko posreduje, koriste¢i svoj sluzbeni ili drustveni ili uticajni polozaj ili drugi
status, da sluzbena ili odgovorna osoba u institucijama u Federaciji ili strana
sluzbena osoba ili arbitar ili sudija porotnik izvrSi ili ne izvrsi sluzbenu ili drugu
radnju kaznit ée se kaznom zatvora u trajanju od jedne do osam godina.



(3) Ako je pocinilac za pocinjenje krivicnog djela iz stava 2. ovog ¢lana zahtijevao
ili primio ili prihvatio nagradu ili kakvu drugu korist za sebe ili drugoga, kaznit
Ce se kaznom zatvora u trajanju od jedne do 10 godina.

(4) Primljena nagrada ili kakva druga korist bit ¢e oduzeta.”

Clan 20.
Iza Clana 382. dodaje se novi ¢lan 382a. koji glasi:
»Clan 382a.
Davanje nagrade ili drugog oblika koristi za trgovinu uticajem

(1) Ko posredno ili neposredno osobi koja ima sluzbeni ili drustveni ili uticajni
polozaj ili drugi status ucini ili ponudi ili obeéa nagradu ili kakvu drugu korist da
posreduje da sluzbena ili odgovorna osoba u Federaciji ili strana sluzbena
osoba ili arbitar ili sudija porotnik izvrSi ili ne izvrSi sluzbenu ili drugu radnju
kaznit Ce se kaznom zatvora u trajanju od Sest mjeseci do pet godina.

(2) Ko posredno ili neposredno, na zahtjev osobe koja ima sluzbeni ili drustveni ili
uticajni polozaj ili drugi status, poc€ini krivicno djelo iz stava 1. ovog €lana i
prijavi krivicno djelo prije njegovog otkrivanja ili prije saznanja da je djelo
otkriveno moze se osloboditi kazne.

(3) Primljena nagrada ili kakva druga korist bit ¢e oduzeta, a u slu€aju iz stava 2.
ovog Clana moZe se vratiti osobi koja je dala nagradu ili kakvu drugu korist.”

Clan 21.

Ovaj zakon stupa na shagu narednog dana od dana objavljivanja u
“Sluzbenim novinama Federacije BiH”.

| = USTAVNI OSNOV

Ustavnopravni osnov za donoSenje ovog zakona sadrzan je u odredbi ¢lana
IV.A.20. (1) d) Ustava Federacije Bosne i Hercegovine, kojim je propisano, da je
Parlament Federacije Bosne i Hercegovine nadleZzan za donoSenje Zakona o vrSenju
funkcije federalne vlasti.

Ustavnopravni osnov za donoSenje ovog zakona je utvrden prilikom njegovog
prvog usvajanja i ovaj zakon je do sada vise puta mijenjan.

Il - RAZLOZI ZA DONOSENJE ZAKONA

Osnovni razlozi za donoSenje ovog zakona jesu unapredenje kvalitete
zakonskog teksta u odnosu na sve rasirenija drustveno opasna ponasanja u nasem
drustvu. U tom smislu, koristeéi statisticke podatke, svakako se moze zakljuciti da je
u evidentnom porastu izvrSenje krivicninh djela motivisanih mrznjom zbog rasne
pripadnosti, boje koze, vjeroispovijesti, nacionalnog ili etnickog porijekla, invaliditeta,
spola, spolnog opredjeljenja ili rodnog identiteta druge osobe. Navedene pojave
nuzno je suzbiti jasnim zakonskim opredjelijenjem kako bi se i u preventivhom i
represivnom smislu ostvarila funkcija krivicnog zakonodavstva. Opredjeljenje ovog
zakonskog prijedloga jeste suzbijanje druStveno opasnih ponaSanja kao Sto su
krivicna djela ucinjena iz mrznje, krivicna djela navodenja na prostituciju, kriviCna
djela trgovine ljudima. U tom smislu, izvrSene su odgovarajuce intervencije na opéem
i posebnom dijelu Krivicnog zakona Federacije Bosne i Hercegovine.

Kao argument u korist navedenih izmjena smatramo potrebnim istaéi da je na
snagu stupio Zakon o izmjenama i dopunama Krivicnog zakona Bosne i Hercegovine
(,Sluzbeni glasnik BiH“, broj 40/15) Cime je nastala pravna praznina u regulisanju
krivicnog djela trgovine ljudima na nivou Federacije Bosne i Hercegovine, te je nuzno
Sto prije izvrSiti potrebnu intervenciju kako bi se otklonile moguce negativne
posljedice postojanja takvog pravnog vakuma.

Il - OBRAZLOZENJE POJEDINIH ZAKONSKIH RJIESENJA

Clanom 1. ovog zakonskog prijedloga vrsi se intervencija na &lanu 2. Kriviénog
zakona Federacije Bosne i Hercegovine (u daljem tekstu: Zakon) na nacin da se
uvodi definicija arbitra, sudije porotnika kao i definicija zlo€ina iz mrznje i odredba da
¢e se krivicno djelo izvrSeno iz mrznje uzeti kao oteZavajuéa okolnost prilikom
odmjeravanja kazne ukoliko ovim Zakonom nije izri€ito propisano teze kaznjavanje.
Navedenom odredbom vrSi se harmonizacija Krivicnog zakona Federacije Bosne i
Hercegovine sa odredbama Krivicnog zakona Bosne i Hercegovine.



Clanom 2. Prijedloga zakona vrs$i se dopuna vazeée odredbe &lana 16. stav 1.
Zakona na nacin da se tim zakonskim tekstom ureduje da zastarjevanje krivicnog
gonjenja za djela trajnog karaktera pocinje te¢i u trenutku prestanka protivpravnog
stanja.

Clanom 3. ovog zakonskog prijedloga vr$i se intervencija na ¢lanu 43a. stav
(2) Zakona, na nacin da se brise dio odredbe koji je propisivao zamjenu kazne
zatvora nov€anom kaznom izjednaCavanjem s jednim dnevnim iznosom nov€ane
kazne. Navedena intervencija izvrSena je iz razloga §to su se u primjeni navedenog
instituta pojavila odredena sporna pitanja prilikom kojih su sudovi razli€ito postupali,
a Sto je u konacnici dovelo do nejednakog polozaja osudenih osoba — podnositelja
zahtjeva za zamjenu kazne zatvora do jedne godine nov€anom kaznom u postupku
odluc€ivanja o njihovom zahtjevu. U prilog navedene intervencije ukazujemo da je
odredbom ¢lana 57. stav (3) KZ FBiH propisano da se u slu€aju uraCunavanja
pritvora u kaznu zatvora, odnosno nov€anu kaznu dan pritvora izjednaCava sa jednim
danom zatvora, odnosno sa 100 KM.

Clanom 5. ovog zakonskog prijedloga predvida se da se osobe osudene na
kaznu dugotrajnog zatvora, nakon izdrzane dvije treCine izreCene kazne mogu
premijestiti u ustanovu za izvrSenje krivicne sankcije poluotvorenog tipa. Predmetna
odredba predvida da Ce se uvjeti pod kojima se moze izvrsiti premjesStaj propisati
Zakonom o izvrSenju krivicnih sankcija Federacije BiH.

Clanom 6. ovog zakonskog prijedloga vrsi se intervencija na &lanu 166. stav 2.
tatka c) Zakona na nacin da se navedena odredba uskladuje sa novom definicijom
zloCina iz mrznje iz Clana 1. ovog prijedloga. Takoder se vrSi harmonizacija sa
Krivicnim zakonom Republike Srpske na nacin da se kao kvalifikovani oblik ubistva
propisuje i ubistvo sudije, tuzioca ili njihovog saradnika u vezi sa vrSenjem njihove
sudijske ili tuzilacke funkcije.

Clanom 8. ovog zakonskog prijedloga vrsi se uskladivanje definicije kriviénog
djela finansiranje teroristickih aktivnosti u skladu sa medunarodnim standardima ¢ime
se ispunjavaju obaveze Bosne i Hercegovine u uskladivanju krivicnog
zakonodavstva.

Cl. 10. i 11. ovog zakonskog prijedloga vr$i se intervencija na zakonskom
tekstu na nacin da se mijenja ¢lan 210. ,Navodenje na prostituciju® te iza ¢lana 210.
dodaje novi Clan 210a. kojim se propisuje krivicno djelo ,Trgovine ljudima®“ te ¢lan
210b. Organizovana trgovina ljudima. Definicija krivicnog djela ,trgovine ljudima”
propisana je u skladu sa medunarodnim standardima jedino u odredbi ¢lana 186.
Kriviénog zakona BiH. Naime, elementi izvr§enja krivicnog djela - radnja izvrSenja,
nacin izvrSenja i svrha - propisani su kao posebni elementi u skladu sa Protokolom iz
Palerma i Evropskom konvencijom.

Jos 2005. godine, u svom izvjeStaju Komitetu za ljudska prava Ujedinjenih
Nacija, Sigma Huda, specijalna izvjestiteljica za trgovinu ljudima, posebno zenama i
djecom pozvala je vlasti BiH da izvrS§e harmonizaciju krivicnih zakona u ovoj oblasti.
Nakon toga su uslijedili brojni pozivi da se to uc€ini: 2009. godine, OSCE Misija u BiH
izdala je opSiran izvjestaj i dala konkretne preporuke, 2010. godine, VijeCe Evrope u
svom Sesnaestom izvjeStaju o uskladenosti sa obavezama i provodenju post-



pristupnog programa saradnje, navodi da dvosmislene odredbe u krivicnim zakonima
entiteta predstavljaju prepreku za kriminalizaciju sluajeva trgovine ljudima. Pored
toga, o ovom problemu detaljno govori i Analiza pravnih propisa koji se odnose na
borbu protiv trgovine ljudima u Bosni i Hercegovini, koju su pripremili OSCE-ov Ured
za demokratske institucije i ljudska prava (ODIHR) i Vije¢e Evrope, te su jasni pozivi
za harmonizaciju legislative upuceni i u godiSnjem lzvjestaju o trgovini ljudima State
Departmenta SAD-a, kao i u posljednjem lzvjeStaju o napretku BiH koji je izdala
Evropska komisija.

PredloZenim izmjenama i dopunama krivicnih zakona u potpunosti bi se
ispunile medunarodne obaveze BiH, te bi se rijeSio problem sukoba nadleznosti, na
nacin da bi TuZilastvo BiH i Sud BiH zadrzali nadleznost samo u slu¢ajevima gdje se
trgovina ljudima vrSi u medunarodnom prometu. Svi ostali sluCajevi bili bi
procesuirani na entitetskom i nivou Distrikta Brcko. Krivicno djelo ,navodenje na
prostituciju® zadrzalo bi osnovni oblik, uz pretpostavku dobrovoljnosti i punoljetstva.

Na osnovu navedenih argumenta dosljedno je izvrSena izmjena zakona u
navedenom dijelu zakonskog teksta.

Kao argument u korist navedenih izmjena smatramo potrebnim istaci da je
stupio na snagu Zakon o izmjenama i dopunama Krivicnog zakona Bosne i
Hercegovine (,Sluzbeni glasnik BiH“, broj 40/15) &ime je nastala pravna praznina u
regulisanju krivicnog djela trgovine ljudima na nivou Federacije Bosne i Hercegovine,
te je nuzno Sto prije izvrsiti potrebnu intervenciju kako bi se otklonile moguce
negativne posljedice postojanjem takvog pravnog vakuma.

Pored navedenog a u vezi sa intervencijom u ¢lanu 16. ovog prijedloga na
odgovarajuci nacin vrsi se intervencija na ¢lanu 358. stav 3., ¢lanu 359. stav 1., kao i
uvodi novi ¢lan 359a. pod nazivom ,Prinuda prema osobi koja vrsi pravosudnu
funkciju®, ¢ime se na odgovarajuéi nacin uvodi mehanizam zastite osoba koje vrSe
pravosudne funkcije, odnosno sudija, tuzilaca i njihovih saradnika. Navedenim
zakonskim odredbama bi se na dosljedan nacin kaznili po€inioci propisanih krivicnih
djela.

Navedenim izmjenama i dopunama Krivicnog zakona vrsi se uskladivanje sa
odredbama Zakona o izmjenama i dopunama Krivicnog zakona Bosne i Hercegovine
(,Sluzbeni glasnik BiH“, broj 40/15) te istovremeno ispunjavaju obaveze iz Greco
preporuka kao i obaveza Bosne i Hercegovine za uskladivanje krivichog
zakonodavstva u Bosni i Hercegovini.

IV — FINANSIJSKA SREDSTVA

Za sprovodenje ovog zakona nije potrebno osigurati dodatna finansijska
sredstva u Budzetu Federacije BiH.



ODREDBE ZAKONA KOJE SE MIJENJAJU

Clan 2.
Znacaj izraza u ovom zakonu

(1) Kriviéno zakonodavstvo u Federaciji saCinjavaju krivicnopravne odredbe sadrZzane
u ovom zakonu, drugim zakonima Federacije i zakonima kantona.

(2) Teritorija Federacije je kopnena teritorija, obalno more i vodene povrsine unutar
njenih granica, te zracni prostor nad njima.

(3) Sluzbena osoba je izabrani ili imenovani sluzbenik ili druga sluzbena osoba u
organima zakonodavne, izvrSne i sudske vlasti i u drugim organima uprave i
sluzbama za upravu Federacije, kantona, gradova i opc¢ina koje obavljaju odredene
upravne, struc¢ne i druge poslove u okviru prava i duznosti vlasti koja ih je osnovala;
osoba koja stalno ili povremeno vrSi sluzbenu duznost u navedenim organima i
tijelima; ovlas¢ena osoba u privrednom drustvu ili u drugoj pravnoj osobi kojoj je
zakonom ili drugim propisom donesenim na osnovu zakona povjereno obavljanje
javnih ovlaséenja, a koja u okviru tih ovlasti obavlja odredenu funkcija; te druga
osoba koja obavlja odredenu sluZbenu funkcija na osnovu ovlad¢enja iz zakona ili
drugog propisa donesenog na osnovu zakona.

(4) Vojna osoba, u smislu ovog Zakona, je profesionalna vojna osoba i osoba u
rezervnom sastavu dok je na sluzbi u Oruzanim snagama Bosne i Hercegovine, u
skladu sa Zakonom o sluzbi u Oruzanim snagama Bosne i Hercegovine.

(5) Kad je kao ucinitelj pojedinog krivicnog djela oznacena sluzbena osoba ili vojna
osoba, osobe iz stava 3. ovog ¢lana mogu biti u€initelji tih djela, ako iz obiljezja
pojedinog krivicnog djela ili iz pojedinog propisa ne proizilazi da ucCinitelj moze biti
samo neka od tih osoba.

(6) Odgovorna osoba je osoba u privrednom drustvu ili u drugoj pravnoj osobi kojoj je
s obzirom na njenu duznost ili na osnovu posebne ovlasti povjeren odredeni krug
poslova koji se odnose na primjenu zakona ili propisa donesenih na osnovu zakona,
ili opteg akta privrednog drustva ili druge pravne osobe u upravljanju i rukovanju
imovinom, ili se odnose na rukovodenje proizvodnjom ili nekom drugom privrednom
djelatnoS¢u ili na nadzor nad njima. Odgovornom osobom smatra se i sluzbena
osoba u smislu stava 3. ovog €lana kad su u pitanju radnje Cijim je uciniteljem
oznacCena odgovorna osoba, a nisu propisane kao krivicno djelo odredbama glave o
kriviénim djelima protiv sluzbene i druge odgovorne funkcije ili odredbama o krivi€énim
djelima ciji je ucinitelj sluzbena osoba propisanima u nekoj drugoj glavi ovog zakona
ili drugim zakonom Federacije ili kantona.

(7) Kad je kao ucinitelj kriviénih djela oznacena sluzbena ili odgovorna osoba, sve
osobe iz st. 3. i 5. ovog €lana mogu biti uCinitelji tih djela, ako iz zakonskih obiljezja
pojedinog krivicnog djela ne proizlazi da ucinitelj moZze biti samo neka od tih osoba.

(8) Strana sluzbena osoba je Clan zakonodavnog, izvrSnog, upravnog ili sudskog
organa strane drzave, javni sluzbenik medunarodne organizacije i njezinih tijela,
sudija i drugi sluzbenik medunarodnog suda, sluzbujuéi u Federaciji koja radi za
naknadu ili bez naknade.

(9) Dijete je, u smislu ovog zakona, osoba koja nije navrSila Cetrnaest godina Zivota.



(10) Maloljetnik je, u smislu ovog zakona, osoba koja nije navrSila osamnaest godina
Zivota.

(11) Pravna osoba je, u smislu ovog zakona, Bosna i Hercegovina, Federacija,
Republika Srpska, Distrikt Brcko Bosne i Hercegovine, kanton, grad, opéina, mjesna
zajednica, svaki organizacioni oblik privrednog druStva i svi oblici povezivanja
privrednih drustava, ustanova, ustanova za obavljanje kreditnih i drugih bankarskih
poslova ili za osiguranje osoba i imovine, te druge finansijske institucije, fond,
politiCke stranke, udruZenja gradana i drugi oblici udruzZivanja koji mogu sticati
sredstva i koristiti ih na isti nacin kao i svaka druga institucija ili organ koji ostvaruje i
koristi sredstva i kojem je zakonom priznato svojstvo pravne osobe.

(12) Privredno drustvo je, u smislu ovog zakona, korporacija, poduzece, ortakluk i
svaki organizacioni oblik registriran za obavljanje privredne aktivnosti.

(13) Udruzenje je bilo koji oblik udruzivanja tri ili viSe osoba.
(14) Vise osoba je najmanje dvije osobe.
(15) Skupina ljudi je najmanje pet osoba.

(16) Grupa ljudi je udruZzenje od najmanje tri osobe koje su povezane radi trajnog,
ponovljenog ili povremenog cCinjenja krivicnih djela, pri ¢emu svaka od tih osoba
ucestvuje u ucinjenju krivicnog djela.

(17) Organizirana grupa ljudi je grupa ljudi koja je formirana, a nije nastala spontano,

radi izravno slijede¢eg ucinjenja krivicnog djela, &iji clanovi ne moraju imati formalno
odredene uloge, koja ne mora imati slijed Clanstva niti razvijenu organizaciju.

(18) Grupa za organizirani kriminal je organizirana grupa ljudi od najmanije tri osobe,
koja postoji neko vrijeme, djelujuci u cilju u€injenja jednog ili viSe krivicnih djela za
koja se po zakonu moze izre€i kazna zatvora preko tri godine ili teZa kazna.

(19) Izbjeglica ili raseljena osoba je, u smislu ovog zakona, osoba koja je napustila
svoju imovinu na podrucju Federacije u vremenu izmedu 30. aprila 1991. godine i 4.
aprila 1998. godine, za koju se pretpostavlja da je izbjeglica ili raseljena osoba po
Aneksu 7. Opéeg okvirnog sporazuma za mir u Bosni i Hercegovini.

(20) Clanovi porodice, u smislu ovog zakona, jesu: braéni i izvanbraéni drug, bivsi
bracni i izvanbracni drug, krvni rodak u ravnoj liniji, usvojitelj i posvojenik, rodak u
poboc¢noj liniji do treCeg stepena zakljuéno i srodnik po tazbini do drugog stepena
zakljuéno.

(21) Tajna Federacije, kantona, grada i opcine je podatak ili isprava koja je zakonom,
drugim propisom ili opéim aktom nadleznog tijela donesenim na osnovu zakona,
odredena tajnom Federacije, Cijim bi otkrivanjem nastupile Stetne posljedice za
Federaciju, kanton, grad i opcCinu.

(22) Vojna tajna je podatak ili isprava koja je zakonom, drugim propisom ili aktom
nadleznog organa Federacije donesenim na osnovu zakona proglasena vojnom
tajnom.

(23) Sluzbena tajna je podatak ili isprava koja je zakonom, drugim propisom ili op¢im
aktom nadlezne institucije u Federaciji, kantonu, gradu i op¢ini donesenim na osnovu
zakona proglasena sluzbenom tajnom.



(24) Poslovna tajna je podatak ili isprava koja je zakonom, drugim propisom ili op¢im
aktom privrednog drustva, ustanove ili druge pravne osobe odreden poslovnom
tajnom, a koji predstavlja proizvodnu tajnu, rezultate istrazivackog ili konstrukcijskog
rada, te drugi podatak zbog Cijeg bi priopéavanja neovlastenoj osobi mogle nastupiti
Stetne posljedice za njezine privredne interese.

(25) Profesionalna tajna je podatak o osobnom ili obiteliskom Zzivotu stranaka koji
saznaju odvjetnici, branitelji, notari, doktori medicine, doktori stomatologije, primalje
ili drugi zdravstveni djelatnici, psiholozi, djelatnici staranja, vjerski ispovjednici i druge
osobe u obavljanju svog zvanja.

(26) Isprava je svaki predmet koji je podoban ili odreden da sluzi kao dokaz kakve
Cinjenice koja je od znaCenja za pravne odnose.

(27) Novac je kovano ili papirnato sredstvo placanja koje je na osnovu zakona u
opticaju u Bosni i Hercegovini ili u stranoj drzavi.

(28) Znaci za vrijednost podrazumijevaju i strane znakove za vrijednost.

(29) Pokretnina je i svaka proizvedena ili skupljena energija za davanje svijetlosti,
topline ili kretanja, te telefonski i drugi impulsi.

(30) Prijevozno sredstvo je svako plovilo, vozilo i letjelica, kao i bilo kakvo drugo
sredstvo koje se moze koristiti za prijevoz u suhozemnom, vodenom ili zracnom
prometu, bez obzira na vrstu pogona.

(31) Sila je i primjena hipnoze ili omamljujucih sredstava s ciliem da se ko protiv
svoje volje dovede u nesvjesno stanje ili onesposobi za otpor.

(32) Opojna droga je medicinski lijek ili opasna supstanca s adiktivnim i psihotropnim
svojstvima, ili supstanca koja se lahko moze pretvoriti u takvu supstancu ako
podlijeZze nadzoru po medunarodnoj konvenciji koju je Bosna i Hercegovina potvrdila,
ili supstanca koja je proglasena opojnom drogom od nadlezne institucije Bosne i
Hercegovine ili nadlezne institucije entiteta.

(33) lzraZavanje u jednom gramatickom rodu, muskom ili Zenskom, ukljuuje oba
roda fiziCkih osoba.

Clan 16.
Tok i prekid zastarjelosti krivicnog gonjenja
(1) Zastarijevanje krivicnog gonjenja pocinje od dana kad je krivi¢no djelo ucinjeno.

(2) Zastarijevanje ne teCe za vrijeme za koje se po zakonu krivicno gonjenje ne moze
poduzeti ili nastaviti.

(3) Zastarijevanje se prekida svakom procesnom radnjom koja se poduzima radi
gonjenja ucinitelja zbog ucinjenog krivicnog djela.

(4) Zastarijevanje se prekida i kad ucinitelj, u vrijeme dok teCe rok zastarjelosti, ucini
isto tako tesko ili teZe krivicno djelo.
(5) Sa svakim prekidom zastarijevanje pocCinje ponovno teci.

(6) Zastarjelost krivicnog gonjenja nastupa u svakom slu€aju kad protekne dvaput
onoliko vremena koliko zakon propisuje za zastarjelost krivicnog gonjenja.



Clan 43a.
Zamjena kazne zatvora

(1) lzrecena kazna zatvora u trajanju do jedne godine Ce se, na zahtjev osudenika,
zamijeniti novcanom kaznom koja se placa u jednokratnom iznosu u roku do 30
dana.

(2) Kazna zatvora zamjenjuje se novcanom kaznom tako Sto se svaki dan izrecene
kazne zatvora izjednacuje s jednim dnevnim iznosom novcane kazne ili sa 100 KM
ako se novcana kazna utvrduje u odredenom iznosu.

(3) Ako se novcana kazna ne plati u roku iz stava (1) ovog clana, sud ce donijeti
odluku o izvrSenju kazne zatvora. Ako se novcana kazna plati samo djelimicno,
izvrsit ce se kazna zatvora srazmjerno iznosu koji nije placen.

Clan 43b.
Kazna dugotrajnog zatvora

(1) Za najteze oblike teskih krivicnih djela pocinjenih s umisljajem moze se propisati

kazna dugotrajnog zatvora u trajanju od 21 do 45 godina.

(2) Kazna dugotrajnog zatvora nikada se ne moze propisati kao jedina glavna kazna
za pojedino krivicno djelo.

(3) Kazna dugotrajnog zatvora ne moze se izreci pocinitelju koji u vrijeme pocinjenja
krivicnog djela nije navrSio 21 godinu zivota.

(4) Kazna dugotrajnog zatvora izrice se samo na pune godine.

(5) Ako je izrecena kazna dugotrajnog zatvora, amnestija i pomilovanje mogu se dati
tek nakon izdrzanih tri petine te kazne.

Clan 110.
IzvrSenje kazne zatvora

(1) Kazna zatvora i kazna maloljetniCkog zatvora izvrSavaju se u zatvorenim,
poluotvorenim ili otvorenim ustanovama za izdrzavanje kazne.

(2) Kazna dugotrajnog zatvora izvrSava se u zatvorenim ustanovama za izdrzavanje
kazne.

(3) Kuéni zatvor sa elektronskim nadzorom izvrSava se u prostorijama u kojima
osudena osoba stanuje u mjestu prebivalista, odnosno boravista.

Clan 166.
Ubistvo
(1) Ko drugoga usmrti, kaznit Ce se kaznom zatvora najmanje pet godina.

(2) Kaznom zatvora najmanje deset godina ili kaznom dugotrajnog zatvora kaznit ¢e
se:

a) ko drugog usmrti na okrutan ili podmukao nacin;
b) ko drugog usmrti pri bezobzirnom nasilnickom ponasaniju;

c¢) ko drugog usmrti iz rasnih, narodnosnih ili vjerskih pobuda;



d) ko drugog usmirti iz koristoljublja, radi u€injenja ili prikrivanja kog drugog krivicnog
djela, iz bezobzirne osvete ili iz drugih niskih pobuda;

e) ko usmrti sluzbenu ili vojnu osobu pri vrSenju poslova sigurnosti ili duznosti
cuvanja javnoga reda, uhi¢enja ucCinitelja krivicnhog djela ili Cuvanja osobe kojoj je
oduzeta sloboda.

Clan 172.
TesSka tjelesna ozljeda

(1) Ko drugoga tesko tjelesno ozlijedi ili mu zdravlje teSko narusi, kaznit Ce se
kaznom zatvora od Sest mjeseci do pet godina.

(2) Ko krivicno djelo iz stava 1. ovog €lana ucini prema bracnom partneru ili osobi s
kojom Zivi u izvanbracnoj zajednici ili roditelju svog djeteta s kojim ne zZivi u zajednici,
kaznit Ce se kaznom zatvora od jedne do pet godina.

(3) Ko drugoga tjelesno ozlijedi ili mu zdravlje narusi tako teSko da je zbog toga
doveden u opasnost zivot ozljedenog ili je unisten ili trajno i u znatnoj mjeri oslabljen
koji vazan dio njegova tijela ili koji vazan organ, ili je prouzrokovana trajna
nesposobnost za rad ozljedenog ili trajno i teSko naruSenje njegova zdravlja ili
unakazenost, kaznit e se kaznom zatvora od jedne do deset godina.

(4) Kaznom iz stava 3. ovog €lana kaznit ¢e se ko krivicno djelo iz stava 1. ovog
¢lana ucini iz rasnih, narodnosnih ili vjerskih pobuda.

(5) Ako ozlijedeni umre zbog ozljede iz st. 1. do 4. ovog Clana, ucinitelj ¢e se kazniti
kaznom zatvora od jedne do dvanaest godina.

(6) Ko krivicno djelo iz st. od 1. do 3. ovog Clana ucini iz nehata, kaznit ¢e se
kaznom zatvora do tri godine.

(7) Ko krivicno djelo iz st. od 1. do 3. ovog ¢lana ucini namah, doveden bez svoje
krivnje u jaku razdrazenost napadom ili teSkim vrijedanjem od ozljedenog, kaznit ¢e
se kaznom zatvora od tri mjeseca do tri godine.

(8) Ko krivi¢éno djelo iz stava 4. ovog €¢lana ucini namah, doveden bez svoje krivnje u
jaku razdrazenost napadom ili teSkim vrijedanjem od ozljedenog, kaznit e se
kaznom zatvora od Sest mjeseci do pet godina.

Clan 202.
Finansiranje teroristickih aktivnosti

Ko bilo na koji nacin, izravno ili neizravno, daje ili prikuplja sredstva s ciljiem da se
upotrijebe ili znajuci da ¢e se upotrijebiti u cjelini ili djelimi¢no, za ucinjenje:

a) krivi€nog djela iz ¢€l. 200. (Uzimanje talaca) i 201. (Terorizam) ovog zakona;

b) drugog krivicnog djela koje moze prouzrokovati smrt ili teZu tjelesnu ozljedu civilne
osobe ili osobe koja aktivho ne u€estvuje u neprijateljstvima u oruzanom sukobu, kad
je svrha takvog djela, po njegovoj prirodi ili okolnosti, zastraSivanje stanovnistva ili



prisiljavanje organa vlasti u Federaciji da $to ucini ili ne ucini, kaznit ¢e se kaznom
zatvora od jedne do deset godina.

Clan 203.
Silovanje

(1) Ko drugu osobu upotrebom sile ili prijetnje da ¢e izravno napasti na njezin zZivot ili
tijelo ili na Zivot ili tijelo njoj bliske osobe prisili na spolni odnosaj ili s njim izjednacenu
spolnu radnju, kaznit ¢e se kaznom zatvora od jedne do deset godina.

(2) Ko krivicno djelo iz stava 1. ovog ¢lana ucini na narocCito okrutan ili narocito
poniZzavajuci nacin, ili ako je istom prilikom prema istoj Zrtvi ucinjeno viSe spolnih
odnos$aja ili s njim izjednacenih spolnih radnji od viSe ucinitelja, kaznit ¢e se kaznom
zatvora od tri do petnaest godina.

(3) Ako je krivicnim djelom iz stava 1. ovog €lana prouzrokovana smrt silovane
osobe, ili je ona teSko tjelesno ozlijedena, ili joj je teSko naruSeno zdravlje, ili je
silovana Zenska osoba ostala trudna, ucinitelj ¢e se kazniti kaznom zatvora najmanje
tri godine.

(4) Kaznom iz stava 2. ovog Clana kaznit ¢e se ko ucini krivicno djelo iz stava 1. ovog
Clana zbog etniCke, narodnosne, rasne, vjerske ili jeziCke netrpeljivosti prema Zrtvi.

(5) Ko krivicno djelo iz stava 1. ovog ¢lana ucini prema maloljetniku, kaznit ¢e se
kaznom zatvora najmanije tri godine.

(6) Ko krivicno djelo iz st. 2., 3. i 4. ovog €lana ucini prema maloljetniku, kaznit ¢e se
kaznom zatvora najmanje pet godina.

(7) Ako su krivicnim djelom iz stava 2. ovog €lana prouzrokovane posljedice iz stava
3. ovog €lana, ucCinitelj ¢e se kazniti kaznom zatvora najmanje pet godina.

Clan 210.
Navodenje na prostituciju

(1) Ko radi ostvarenja koristi navodi, poti¢e ili namamljuje drugog na pruzanje
seksualnih usluga ili na drugi nain omoguci njegovu predaju drugome radi pruzanja
seksualnih usluga, ili bilo na koji nacin u€estvuje u organiziranju ili vodenju pruzanja
seksualnih usluga, kaznit ¢e se kaznom zatvora od jedne do pet godina.

(2) Ko radi ostvarenja koristi silom ili prijetnjom upotrebe sile ili nanoSenja vece Stete
drugog prisili ili obmanom navede na pruZanje seksualnih usluga, kaznit ée se
kaznom zatvora od jedne do deset godina.

(3) Kaznom iz stava 2. ovog €lana kaznit ¢e se ko radi ostvarenja koristi, na nacin iz
stava 2. ovog €lana, koristeCi teSku situaciju proisteklu iz boravka neke osobe u
stranoj zemlji, prisili ili navede tu osobu na pruzanje seksualnih usluga.

(4) Ko krivicno djelo iz st. od 1. do 3. ovog ¢lana ucini prema djetetu ili maloljetniku,
kaznit ¢e se kaznom zatvora od tri do petnaest godina.

(5) Bez uticaja je za uCinjenje krivicnog djela iz ovog ¢lana je li se osoba koja se
navodi, poti¢e, namamljuje ili prisiljava vec¢ ranije bavila prostitucijom.



Clan 272.
Pranje novca

(1) Ko novac ili imovinu za koju zna da su pribavljeni u€injenjem krivicnog djela primi,
zamijeni, drZi, njome raspolaze, upotrijebi u privrednom ili drugom poslovanju ili na
drugi nacin prikrije ili pokusa prikriti, kaznit ¢e se kaznom zatvora od Sest mjeseci do
pet godina.

(2) Ako je novac ili imovinska korist iz stava 1. ovog ¢lana velike vrijednosti, uCinitelj
Ce se kazniti kaznom zatvora od jedne do deset godina.

(3) Ako je pri u€injenju krivicnog djela iz st. 1. i 2. ovog Clana ucinitelj postupio iz
nehata u odnosu na okolnost da su novac ili imovinska korist pribavljeni krivicnim
djelom, kaznit ¢e se nov€anom kaznom ili kaznom zatvora do tri godine.

(4) Novac i imovinska korist iz st. od 1. do 3. ovog ¢lana oduzet ¢e se.

Clan 293.
Ostecéenje tude stvari

(1) Ko osteti, unisti ili ucini neupotrebljivom tudu stvar, kaznit ¢e se nov€anom
kaznom ili kaznom zatvora do Sest mjeseci.

(2) Ko osteti, izoblici, unisti ili u€ini neupotrebljivom tudu stvar koja sluzi za vjerske
svrhe, kulturno dobro koje se nalazi na javhom mjestu, posebno zasti¢eni objekt
prirode, umjetni¢ki predmet, stvar od naucnog ili tehni¢kog znacenja, stvar koja se
nalazi u javnoj zbirci ili je izlozena za javnost ili stvar koja sluzi za javne potrebe ili
koja uljepSava trgove, ulice ili parkove, kaznit ée se nov€anom kaznom ili kaznom
zatvora do jedne godine.

(3) Kaznom iz stava 2. ovog €lana kaznit ¢e se ko ucini djelo iz stava 1. ovog ¢lana
zbog razlike u etnickoj ili narodnosnoj pripadnosti, rasi, vjeroispovijesti, spolu ili
jeziku.

Clan 358.

Sprecavanje sluzbene osobe u vrsenju sluzbene radnje

(1) Ko silom ili prijetnjom da ¢e izravno upotrijebiti silu sprije€i sluzbenu osobu u
vrSenju sluzbene radnje koju je poduzela u okviru svojih ovlasti ili je na isti naCin
prisili na obavljanje sluzbene radnje,

kaznit ¢e se kaznom zatvora od tri mjeseca do tri godine.

(2) Ako je krivicnim djelom iz stava 1. ovog Clana sluzbena osoba uvrijedena,
Zlostavljana ili je lahko tjelesno ozlijedena ili je krivicno djelo iz stava 1. ovog Clana
ucinjeno prijetnjom upotrebe oruzja, kaznit ¢e se kaznom zatvora od Sest mjeseci do
pet godina.

(3) Ko krivi¢no djelo iz st. 1. i 2. ovog €lana ucini prema sluzbenoj osobi pri obavljanju
poslova javne sigurnosti ili sigurnosti Federacije ili funkcija i ¢uvanja javnog reda,



uhi¢enja ucinitelja krivicnog djela ili Cuvanja osobe kojoj je oduzeta sloboda, kaznit ¢e
se kaznom zatvora od jedne do deset godina.

(4) Ako je ucinitelj krivicnog djela iz st. od 1. do 3. ovog Clana bio izazvan
protuzakonitim ili grubim postupanjem sluzbene osobe, moze se osloboditi kazne.

Clan 359.
Napad na sluzbenu osobu u vr$enju poslova sigurnosti

(1) Ko napadne ili ozbiljno prijeti da ¢e napasti sluzbenu osobu ili osobu koja joj
pomaze u vrSenju poslova javne sigurnosti ili sigurnosti Federacije ili duzZnosti
cuvanja javnog reda, kaznit ¢e se kaznom zatvora od tri mjeseca do tri godine.

(2) Ako je krivicnim djelom iz stava 1. ovog €lana sluzbena osoba ili osoba koja joj
pomaze lahko tjelesno ozlijedena ili je krivicno djelo iz stava 1. ovog ¢lana ucinjeno
uz prijetnju upotrebom oruzja, ucinitelj ¢e se kazniti kaznom zatvora od Sest mjeseci
do pet godina.

(3) Ako je krivicnim djelom iz stava 1. ovog €lana sluzbena osoba ili osoba koja joj
pomaze tesko tjelesno ozlijedena, ucinitelj ce se kazniti kaznom zatvora od jedne do
deset godina.

(4) Ako je ucinitelj krivicnog djela iz st. od 1. do 3. ovog C&lana bio izazvan
protuzakonitim ili grubim postupanjem sluzbene osobe ili osobe koja joj pomaze,
moze se osloboditi kazne.

Clan 380.

Primanje dara i drugih oblika koristi

(1) Sluzbena ili odgovorna osoba u Federaciji, uklju€ujuci i stranu sluzbenu osobu,
koja zahtijeva ili primi dar ili kakvu drugu korist za sebe ili za drugu osobu, ili koja
primi obeéanje dara ili kakve koristi za sebe ili za drugu osobu, da u okviru svog
ovlasc¢enja ucini $to ne bi smjela uciniti ili da ne ucini Sto bi morala uciniti, kaznit e
se kaznom zatvora od jedne do deset godina.

(2) Sluzbena ili odgovorna osoba u Federaciji, uklju€ujuci i stranu sluzbenu osobu,
koja zahtijeva ili primi dar ili kakvu korist za sebe ili za drugu osobu, ili koja primi
obecanje dara ili kakve koristi za sebe ili za drugu osobu, da u okviru svog
ovlascenja ucini Sto bi morala uciniti ili da ne uc€ini §to ne bi smjela u€initi, kaznit ¢e
se kaznom zatvora od Sest mjeseci do pet godina.

(3) Kaznom iz stava 2. ovog €lana kaznit ée se sluzbena ili odgovorna osoba u
Federaciji, ukljuCujuci i stranu sluzbenu osobu, koja poslije €injenja ili neCinjenja iz st.
1.1 2. ovog €lana, a u vezi s tim zahtijeva ili primi dar ili kakvu drugu korist za sebe ili
za drugu osobu.

(4) Primljeni dar ili imovinska korist oduzet ¢e se.

Clan 381.

Davanje darai drugih oblika koristi



(1) Ko sluzbenoj ili odgovornoj osobi u Federaciji, uklju€ujuéi i stranu sluzbenu
osobu, ucini ili obec¢a dar ili kakvu drugu korist, da u okviru svog ovlas¢enja ucini 5to
ne bi smjela uciniti ili da ne ucini §to bi morala uciniti, ili ko posreduje pri ovakvom
podmicivanju sluzbene ili odgovorne osobe, kaznit ce se kaznom zatvora od Sest
mjeseci do pet godina.

(2) Ko sluzbenoj ili odgovornoj osobi u Federaciji, uklju€ujuéi i stranu sluzbenu
osobu, ucini ili obec¢a dar ili kakvu drugu korist, da u okviru svog ovlascenja ucini Sto
bi morala uciniti ili da ne ucini Sto ne bi smjela uciniti, ili ko posreduje pri ovakvom
podmicivanju sluzbene ili odgovorne osobe, kaznit ¢e se nov€anom kaznom ili
kaznom zatvora do tri godine.

(3) UcCinitelj krivicnog djela iz st. 1. i 2. ovog €lana koji je dao mito na zahtjev
sluZzbene ili odgovorne osobe u Federaciji, uklju€ujuéi i stranu sluzbenu osobu, i
prijavio krivicno djelo prije njegovog otkrivanja ili saznanja da je otkriveno, moze se
osloboditi kazne.

(4) Primljeni dar ili imovinska korist oduzet ce se, a u slu€aju iz stava 3. ovog €lana
moze se vratiti osobi koja je dala mito.

Clan 382.
Protuzakonito posredovanje

(1) Ko primi nagradu ili kakvu drugu korist da koriS¢enjem svog sluzbenog ili
uticajnog polozZaja u Federaciji posreduje da se ucini ili ne ucini koja sluzbena radnja,
kaznit ¢e se nov€anom kaznom ili kaznom zatvora do tri godine.

(2) Ko koristeci svoj sluzbeni ili uticajni polozaj u institucijama u Federaciji posreduje
da se ucini sluzbena radnja koja se ne bi smjela uciniti ili da se ne ucini sluzbena
radnja koja bi se morala uciniti, kaznit ce se kaznom zatvora od Sest mjeseci do pet
godina.

(3) Ako je za ucinjenje krivicnog djela iz stava 2. ovog ¢lana primljena nagrada ili
kakva druga korist,

ucinitelj ¢e se kazniti kaznom zatvora od jedne do deset godina.
(4) Primljena nagrada ili kakva druga korist bit ce oduzeta.



